
1. Estándares de aprendizaxe e competencias imprescindibles
Criterio de avaliación Estándar de aprendizaxe
1º ESO
Bloque 1. Somos persoas

B1.1.  Construír  un concepto de persoa,  consciente  de  que  esta  é  indefinible,  valorando  a
dignidade que posúe polo feito de ser libre.

VEB1.1.1.  Sinala  as  dificultades  para  definir  o  concepto  de  persoa,  analizando  o  seu  significado
etimolóxico.
VEB1.1.2. Describe as características principais da persoa: substancia independente, racional e libre.
VEB1.1.3. Explica e valora a dignidade da persoa que, como ente autónomo, se converte nun "ser
moral".

B1.2. Describir en que consiste a personalidade e valorar a importancia de enriquecela con
valores e virtudes éticas, mediante o esforzo e a vontade persoal.

VEB1.2.1. Identifica en que consiste a personalidade e os factores xenéticos, sociais, culturais e do
contorno que inflúen na súa construción, e aprecia a capacidade de autodeterminación no ser humano.

B1.3.  Xustificar  a  importancia  que ten o  uso da razón e a  liberdade no ser  humano para
determinar  "como  quere  ser",  elixindo  os  valores  éticos  que  desexa  incorporar  á  súa
personalidade.

VEB1.3.2. Realiza unha lista dos valores éticos que estima como desexables para integralos na súa
personalidade, e explica as razóns da súa elección.

B1.4.  Analizar  en  que  consiste  a  intelixencia  emocional  e  valorar  a  súa  importancia  no
desenvolvemento moral do ser humano.

VEB1.4.1. Define a intelixencia emocional e as súas características, valorando a súa importancia na
construción moral do ente humano.
VEB1.4.2. Explica en que consisten as emocións e os sentimentos, e como se relacionan coa vida
moral.
VEB1.4.3.  Atopa,  disertando  en  grupo,  a  relación  entre  algunhas  virtudes  e  valores  éticos  e  o
desenvolvemento  das  capacidades  de  autocontrol  emocional  e  automotivación,  tales  como  a
sinceridade, o respecto, a prudencia, a temperanza, a xustiza e a perseveranza, entre outras

2º ESO
Bloque 1. Ética e moral.

B1.1. Distinguir entre ética e moral, sinalando as semellanzas e as diferenzas entre elas, e
estimando a importancia da reflexión ética como un saber práctico necesario para guiar de
xeito racional a conduta do ser humano á súa plena realización.

VEB1.1.1.  Recoñece as diferenzas entre  a  ética  e a moral,  no que se refire  á  súa orixe e  á súa
finalidade.
VEB1.1.2. Achega razóns que xustifiquen a importancia da reflexión ética, como unha guía racional de
conduta necesaria na vida do ser humano, expresando de forma apropiada os argumentos en que se
fundamenta.

B1.2.  Recoñecer que a liberdade constitúe a raíz da estrutura moral na persoa, e apreciar o
papel  da  intelixencia  e  da  vontade  como  factores  que  incrementan  a  capacidade  de
autodeterminación.

VEB1.2.1. Describe a relación entre a liberdade e os conceptos de persoa e estrutura moral.

B1.3. Establecer o concepto de normas éticas e apreciar a súa importancia, identificando as
súas características e a natureza da súa orixe e validez, mediante o coñecemento do debate
ético que existiu entre Sócrates e os sofistas.

VEB1.3.1.  Define  o  concepto  de  norma  e  de  norma  ética,  distinguíndoa  das  normas  xurídicas,
relixiosas, etc.
VEB1.3.2. Sinala quen foron os sofistas e algúns dos feitos e das razóns en que se fundamentaba a
súa teoría relativista da moral, destacando as consecuencias que esta ten na vida das persoas.

VEB1.3.3. Coñece os motivos que levaron a Sócrates a afirmar o "intelectualismo moral", e explica en
que consiste e a postura de Platón ao respecto.
VEB1.3.4. Compara o relativismo e o obxectivismo moral apreciando a vixencia destas teorías éticas na
actualidade, e expresa opinións de forma argumentada.

B1.4. Explicar as características e os obxectivos das teorías éticas, así como a súa clasificación
en éticas de fins e procedementais, sinalando os principios máis destacados do hedonismo de
Epicuro.

VEB1.4.1. Enuncia os elementos distintivos das "teorías éticas" e argumenta a súa clasificación  en
éticas  de  fins  e  éticas  procedementais,  e elabora  un  esquema  coas  súas  características  máis
destacadas.
VEB1.4.2. Enuncia os aspectos fundamentais da teoría hedonista de Epicuro e os valores éticos que
defende, destacando as características que a identifican como unha ética de fins.
VEB1.4.3. Elabora, en colaboración co grupo, argumentos a favor e/ou en contra do epicureísmo, e
expón as súas conclusións cos argumentos racionais correspondentes.

B1.5. Entender os principais aspectos do eudemonismo aristotélico, identificándoo como unha
ética de fins e valorando a súa importancia e a vixencia actuais.

VEB1.5.1. Explica o significado do termo "eudemonismo" e o que para Aristóteles significa a felicidade
como ben supremo, e elabora e expresa conclusións.
VEB1.5.2. Distingue os tres tipos de tendencias que hai no ser humano, segundo Aristóteles, e a súa
relación co que el considera como ben supremo da persoa
VEB1.5.3. Achega razóns para clasificar o eudemonismo de Aristóteles dentro da categoría da ética de
fins.

B1.6.  Comprender os elementos máis significativos da ética  utilitarista  e  a  súa relación co
hedonismo de Epicuro, clasificándoa como unha ética de fins e elaborando argumentos que
apoien a súa valoración persoal arredor desta formulación ética.

VEB1.6.1. Fai unha recensión das ideas fundamentais da ética utilitarista: o principio de utilidade, o
concepto de pracer, a compatibilidade do egoísmo individual co altruísmo universal e a localización do
valor moral nas consecuencias da acción, entre outras.
VEB1.6.2. Enumera as características que fan do utilitarismo e do epicureísmo unhas éticas de fins.
VEB1.6.3. Argumenta racionalmente as súas opinións sobre a ética utilitarista.

3º ESO

Bloque 1. Ética e política: a democracia

B1.1. Xustificar racionalmente a necesidade dos valores e principios éticos contidos na DUDH,
como fundamento universal  das democracias durante os séculos XX e XXI,  destacando as
súas  características  e  a  súa relación cos  conceptos de "Estado  de  dereito"  e  "división de
poderes".

VEB1.1.1. Fundamenta racionalmente e eticamente a elección da democracia como un sistema que
está por riba doutras formas de goberno, polo feito de incorporar nos seus principios os valores éticos
sinalados na DUDH.

VEB1.1.2. Define o concepto de "Estado de dereito" e establece a súa relación coa defensa dos valores
éticos e cívicos na sociedade democrática.

B1.2.  Recoñecer a necesidade da participación activa dos cidadáns e das cidadás na vida
política do Estado coa finalidade de evitar os riscos dunha democracia que viole os dereitos
humanos

VEB1.2.2. Define a magnitude dalgúns dos riscos que existen nos gobernos democráticos cando non se
respectan os valores éticos da DUDH (dexeneración en demagoxia,  ditadura das maiorías,  escasa
participación cidadá, etc.) e formula posibles medidas para evitalos.

Bloque 2. O dereito e os dereitos.

B2.1. Sinalar a vinculación entre a ética, o dereito e a xustiza, a través do coñecemento das
súas semellanzas, diferenzas e relacións, e analizar o significado dos termos de legalidade e
lexitimidade

VEB2.1.1. Busca e selecciona información en páxinas web, para identificar as diferenzas, semellanzas
e vínculos existentes entre a Ética e o Dereito, e entre a legalidade e a lexitimidade, elaborando e
presentando conclusións fundamentadas.

TRAtÄRONSE OS TEMAS DE HOMOFOBIA, XENOFOBIA E RACISMO.

4º  ESO

Bloque 3. Ética, ciencia e técnica.

B3.1.  Identificar  criterios  que  permitan  avaliar,  de  xeito  crítico  e  reflexivo,  os  proxectos
científicos  e  tecnolóxicos,  co  fin  de valorar  a  súa  idoneidade  en relación  co  respecto  aos
dereitos e valores éticos da humanidade.

VEB3.1.1. Utiliza información de forma selectiva para atopar algúns criterios que cumpra ter en conta
para estimar a viabilidade de proxectos científicos e tecnolóxicos, considerando a idoneidade ética dos
obxectivos que pretenden e a avaliación dos riscos e as consecuencias persoais, sociais e ambientais
que a súa aplicación poida ter.

B3.2.  Estimar  a  necesidade  de  facer  cumprir  unha  ética  deontolóxica  a  científicos/as,
tecnólogos/as e outros/as profesionais.

VEB3.2.1. Comprende e explica a necesidade de apoiar a creación e o uso de métodos de control, e a
aplicación  dunha  ética  deontolóxica  para  científicos/as  e  tecnólogos/as  e,  en  xeral,  para  todas  as
profesións, fomentando a aplicación dos valores éticos no mundo laboral, financeiro e empresarial.

TRATÁRONSE OS TEMAS DE HOMOFOBIA, XENOFOBIA E RACISMO.

Pode facerse tamén seguindo o modelo que se teña na programación didáctica respectiva

2. Avaliación e cualificación

Avaliación

Procedementos: As actividades lectivas deste terceiro trimestre están centradas na recuperación,
repaso, reforzo e ampliación das aprendizaxes que resultan imprescindibles para a progresión dos
estudantes. A avaliación das actividades desenvolvidas nesta etapa será continua, diagnóstica,
integradora e formativa para valorar os avances realizados e as demoras que se podan producir
para  planificar  as  medidas  de  recuperación  que  sexan  necesarias.  Os  procedementos  de
avaliación modifícanse para adaptarse aos cambios metodolóxicos realizadas durante este terceiro
trimestre. A avaliación realizárase a partir das avaliacións anteriores e tomando en conta tamén as
actividades  desenvolvidas  durante  este  período,  sempre  e  cando  esta  situación  beneficie  ao
alumnado. Incidimos para aqueles alumnos que non tiñan unha cualificación positiva no primeiro e
segundo trimestre nas actividades de reforzo e recuperación

Instrumentos: Estarán adaptados aos medios de comunicación utilizados para estar en contacto
co  alumnado.  Se  as  autoridades  sanitarias  permitiran  a  recuperación  das  clases  presenciais,
serían utilizados os procedementos indicados na programación para este curso académico. Para o
período onde a atención ao alumnado será mediante vía telemática utilizaranse  coas actividades
elaboradas e desenvolvidas por cada estudante e a nivel grupal de ser o caso, a observación
directa da participación do alumnado e o seguimento do seu traballo entregado vía telemática.

Cualificación final

Nota media das aprendizaxes dos dous primeiros trimestres do curso e, sempre que beneficien ao 
alumnado, as actividades de ampliación desenvolvidos durante o estado de alarma. As actividades
desenvolvidas durante este terceiro trimestre servirán para a recuperación dos trimestres non 
superados, no caso do alumnado que teña algunha avaliación suspensa, e, no caso dos 
estudantes que xa teñan aprobadas as dúas avaliacións anteriores, para mellorar a súa nota final 
ata un punto

Proba  extraordinaria
de setembro

Aqueles alumnos que non obteñan unha cualificación positiva na convocatoria ordinaria (xuño) 
realizarán unha proba que comprenderá a totalidade dos obxectivos,  contidos e estándares de 
aprendizaxe desenvolvidos durante a fase presencial do curso (ata o día 12 de marzo). 

Alumnado  de  materia
pendente

Criterios de avaliación:

Non hai alumnos con materia pendente do curso anterior, en ningún dos cursos.

Criterios de cualificación:

Procedementos e instrumentos de avaliación:

3. Metodoloxía e actividades do 3º trimestre (recuperación, repaso, reforzo, e
no seu caso, ampliación) 

Actividades 

Foron diferenciadas tomando en consideración a situación individual de cada estudante.
O alumnado que non tiña superada algunha das avaliacións anteriores terá que realizar e
entregar  para  a  súa  corrección  as  actividades  de  recuperación,  repaso  e  reforzo
indicadas polo  profesor.

Aqueles  estudantes  que  teñan  superado  as  dúas  primeiras  avaliacións  terán  á  súa
disposición  actividades  de  ampliación  baseadas  nos  contidos  e  estándares  de
aprendizaxe, competencias indispensables para que continúen o seu proceso formativo.
Estas actividades de ampliación tamén poderán ser realizadas polo alumnado que teña
que recuperar algunha avaliación anterior. As actividades de ampliación serán tidas en
conta para a mellora na nota final desta materia.

Aqueles alumnos que non realizaron ningunha proba durante o curso, terán que traballar
integramente os contidos dados ata o 12 de marzo  e dar conta deles.

Metodoloxía (alumnado con
conectividade  e  sen
conectividade)

Durante  os  primeiros  días  trala  suspensión  das  clases   identificouse  ao  alumnado  con
dificultades  para  a  súa  conectividade.  Posteriormente,  entregáronselles  os  recursos
tecnolóxicos  necesarios.

Empregáronse  correos electrónicos (comunicación individual) e teléfono.

Materiais e recursos
Os materiais e recursos utilizados para esta materia para o 3º trimestre foron enviados vía
telemática.

4. Información e publicidade

Información ao alumnado e
ás familias

Empregáronse as seguintes vías: mensaxe ó correo electrónico e  chamada telefónica.

Publicidade Publicación obrigatoria na páxina web do centro.

